
Matasan Nijeriya 60 Za Su Halarci Bitar Shirin Mandela
Washington Fellowship Na Shekarar 2018

Ofishin Jakadancin Amirka, a Nijeriya, zai aike da matasan Nijeriya 60, zuwa bitar
makonni shida, ta Shirin Mandela Washington Fellowship, na shekarar 2018, daga ranar
18 ga watan Yuni, zuwa 2 ga watan Agusta. Shirin na Mandela Washington Fellowship,
shine masomin shirin Horar da Matasan shugabannin Afrika, (YALI). Shirin ya hada da
koyar da manhajojin ilmi, da kuma horo kan harkokin shugabanci, da kuma ilmin hada
Kungiyoyi. Kamar matasan biyar ne, daga cikin matasan 60, za su Kara zama a Kasar
Amirka, domin yin wata bitar ta makonni shida, kan inganta harkokin Kwarewa, a
wadansu kamfanoni da Kungiyoyi.

Ta hannun wannan shirin, jami’0’in Kasar ta Amirka, har 28, za su karbi

baKuncin shugabannin matasa 700, daga yankin Saharan Afrika, domin mayar da hankali
kan harkokin gudanar da al’amurran al’'umma, da harkokin ciniki da kasuwanci, da kuma
shugabanci. Dalibai daga Nijeriya ne, suka fi na kowace Kasa yawa, a shirin.



A wani bangare na bikin share fage, ofishin jakadancin Amirka, ya gayyaci wadansu
Kwararru, uku, na Nijeriya, domin shiga sahun masu kula da taron na Kara wa juna sani,
sune: Afolabi Imoukhuede, Babban Mai Bayar da Shawarwari, na Musamman, ga
Mataimakin Shugaba a fannin Ayyukan KirKire-KirKire; sai Serah Makka-Ugbabe,
Darektar Kamfanin ONE Campaign Country; da kuma Lawrence Afere, wani
tsohon dalibin shirin MWF, na shekarar 2014, kuma wanda ya bude Gonakin
Springboard Farms. Dukansu, suna da wata baiwa, ta musamman, game da shugabanci,
da cin gajiyar wata dama. A cikin jawabinsa, Mista Imoukhuede, ya ruwaito Nelson
Mandela na magana, game da muhimmancin Nijeriya, a makomar Afrika. Misisi Makka-
Ugbabe ta ci gaba da cewa, “Wadannan sune fuskokin da muke ta jira.” Mista Afere,
ya Karasa da cewa, taron Kara wa junan sani, na yin bayani ne, game da irin yadda ake
samun Kwarewa, abinda ya “ba shi himmar yunKurawa,” kan nasarar harkokin
kasuwancinsa.

A cikin jawabinsa, Jami’in Hulda da Jama’a, na Karamin Ofishin Jakadancin Amirka,
Mista Aruna Amirthanayagam, ya bayyana cewa, fiye da jama’ar Nijeriya dubu 11, suka
bukaci shiga wannan shirin na Mandela Washington Fellowship, a shekarar ta 2018.
“Bayan da abokanmu, na wata Kungiyar NGO ta bincika, baya da wakilanmu, na Jama’ar
Nijeriya suka karanto al’amarin, bayan da aka gana da su, a garuruwan Abuja, da Lagos,
da Ibadan, da Akure, da Enugu, da Port Harcourt, da kma Calabar ne, aka tsamo
wadannan matasan, na Nijeriya, su 60,” in ji shi.

Mista Amirthanayagam, ya ci gaba da bayyana cewa, “Nijeriya ce, ta fi kowace Kasa
yawan daliban, a Afrika, kuma wannan ya faro ne, a dalilin tabbatar da gaskiyar
gagarumar dangantakar dake tsakanin Nijeriya da Amirka, ba a Afrika, kadai ba, har ma
a duniya.”

Da yake jawabi, a wajen bikin marhabin, ofishin jakadancin na Amirka, a madadin
Babban Jami’in Harkokin Jakadanci, David Young, ya roKi daliban, da su karrama
wannan muhimmiyar damar da aka ba su, “Kasar Amirka, na kashe kudade, a kan ku, ta
hanyar wadannan bitocin na samun ilmi, da horo kan harkokin shugabanci, da kuma
kakkafa Kungiyoyi; kuma za ku dawo Nijeriya, nan gaba, da wannan Karuwar. Don haka,
ku rarraba wannan alfarmar da sauran jama’a.”

Shirin na Mandela Washington Fellowship, da ma shirin na YALI, sun Kunshi wani
KoKari na gwmanatin Kasar Amirka, game da kashe kudade, kan makomar nahiyar
Afrika.

